
	1.
	Անհրաժեշտությունը

	
	Որոշման նախագծի ընդունումը պայմանավորված է Երևան քաղաքում ճանապարհաշինարարական աշխատանքների իրականացմամբ, ինչպես նաև անհրաժեշտությունը տեղի բնակիչների համար տվյալ հատվածում երթևեկելի մաս ունենալու խիստ անհրաժեշտությամբ։ 

	2.
	Ընթացիկ իրավիճակը և խնդիրները

	
	Երևան քաղաքում վերջին տարիներին իրականացվում են ճանապարհաշինարարական խոշորածավալ ծրագրեր։ Նշված ծրագրերի շրջանակներում էլ նախատեսվում է իրականացնել Երևան քաղաքի Վիլնյուսի փողոցի շարունակության կառուցման աշխատանքները։ Վիլնյուսի փողոցի՝ Նոր Նորքի 8-րդ զանգվածից 9-րդ զանգվածին միացնող հատվածը անցնելու համար ներկայումս ճանապարհը շրջանցվում է, քանի որ տվյալ հատվածում առկա են ժայռաբեկորներ և ընդհանրապես ճանապարհային հատված առկա չէ, ինչպես նաև երթևեկելի չէ։ 

	3. 
	Տվյալ բնագավառում իրականացվող քաղաքականությունը

	
	Ճանապարհաշինարարական ոլորտը քաղաքային իշխանությունների համար առաջնահերթ խնդիրներից է, ինչն էլ իրականացվում է Երևան քաղաքի և ՀՀ պետական բյուջեների միջոցներով և ներդրումային տարբեր ծրագրերով։

	4.
	Կարգավորման նպատակը և բնույթը

	
	Որոշման ընդունումը կնպաստի Երևան քաղաքում ճանապարհաշինարարական շարունակական բնույթ կրող ծրագրերի իրականացմանը։

	5.
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման գործում այլ ինստիտուտներ  կամ անձինք չեն ներգրավվել։

	6.
	Ակնկալվող արդյունքը

	
	Որոշման ընդունման արդյունքում հնարավորություն կընձեռվի քաղաքացիներին անարգել երթևեկել Նոր Նորքի 8-րդ զանգվածից դեպի 9-րդ զանգված, միաժամանակ ունենալով բարձրակարգ ասֆալտապատ ճանապարհային հատված։ Վիլնյուսի փողոցի շարունակության հատվածի (Նոր Նորքի 8-րդ զանգվածը 9-րդ զանգվածին միացնող հատված) կառուցման ծրագրի շրջանակներում նախատեսվող ճանապարհի ընդհանուր երկարությունը 537 մետր է, լայնությունը 8-11 մետր (ներքին և վերին հատվածների լայնությունը տարբեր է), աջ և ձախ կողմերում մայթերի լայնությունը 1 մետր։ Տվյալ հատվածում նաև նախատեսվում է անցկացնել արտաքին լուսավորության միակողմյա ցանց՝ թվով շուրջ 20 հենասյուների միջոցով։ Ընդհանուր առմամբ այդ հատվածում նախատեսվում է իրականացնել շուրջ 4796 քառ. մետր ասֆալտապատման աշխատանքներ՝  խոշորահատիկ ասֆալտբետոնյա ծածկի տեղադրումով (ներքին շերտ)՝ հ=6սմ, մանրահատիկ ասֆալտբետոնյա ծածկի տեղադրումով (վերին շերտ)՝ հ=4սմ։

	7.
	Այլ տեղեկություններ (եթե այդպիսիք առկա են)

	
	  Չկան։


